
துாரனுக்குப் - பத்மபூஷன்
நான் இந்தியக் கல்வி அமைச்சகத்தின் இணை ஆலோசக னாகப் பணிபுரியும் வாய்ப்பு நேர்ந்தபோது, நண்பர் பெரியசாமித் துரனுக்கு, 'பத்மபூஷன்’ விருதுக்குப் பரிந்துரைத்து, அதைக் குறைக்கக்கூடாது என்று இணை அமைச்சர் பக்தவத்சலத்தோடும் அமைச்சர் திரிகுன சென்னோடும் வாதாடி வெற்றி பெற்றேன்.
யான் பெறாத இன்பத்தை மற்றவர்கள் பெறும்படி செய்வதன்றோ, தெளிந்த காட்சி!
1960ஆம் ஆண்டின் இறுதியில் யுனெஸ்கோ கராச்சியில்’, ஆசிய ஆரம்பக் கல்வி மாநாட்டை நடத்த ஏற்பாடு செய்தது.
இந்தியாவின் சார்பில், திருவாளர்கள் சங்கர்தயாள் சர்மா, பி. டி. சுக்ளா, டாக்டர் தாஸ், ஒரிசா மாநிலப் பொதுக்கல்வி இயக்குநர், நான் ஆகிய நால்வர் சென்றோம்.
முதல்நாள் மாலை, கராச்சி கடைத் தெருக்களில் உலாவிவருவது பாதுகாப்பாக இருக்குமாவென்று சர்மா, நாங்கள் தங்கியிருந்த ஒட்டலில் விசாரித்தார்.
'இராணுவ ஆட்சி நடக்கும் அப்போது எவ்வித அச்சமுமின்றி வெளியே சென்று வரலாம்’ என்றார்கள். அது உண்மை என்பதை உணர்ந்தோம்.
மாநாட்டில், ஒரு பிரிவுக்கு என்னைத் தலைவனாக்கிக் கொண்டார்கள். பகல் உணவுத்திட்டம், சீருடை, பள்ளிச் சீரமைப்பு இயக்கம் ஆகியவை பற்றி விவரமாகச் சொல்ல, அது வாய்ப்பாக அமைந்தது.
'தொடக்கக் கல்வி, பொது மக்களுடைய தேவை. அதை நிறைவு செய்ய, மக்கள் முயற்சி, முதலியன தேவை.
'இந்தியாவில், சென்னை மாநிலத்தில் நடக்கும் புதிய முயற்சி கள், பொது மக்களின் ஈடுபாட்டை வளர்க்கும்; முயற்சிகளைப் பெருக்கும்; படிப்போரின் கவனத்தை நிலைநிறுத்தும் கல்வி மேம்பாட்டிற்கு உதவும் என்ற பரிந்துரைகளை, கராச்சி மாநாடு, ஒருமனதாக ஏற்றுக்கொண்டது.
அம் மாநாட்டிற்கு, யுனெஸ்கோ சார்பில் டாக்டர் மால்கம் ஆதிசேஷய்யா வந்திருந்தார்.
அப்போது, உலக நாடுகளின் அவையில், ‘போர்ப் படைக் குறைப்பு பற்றிப் பேச்சு நடந்து வந்தது. அது வெற்றி பெறும்;

		 இப்பக்கம் கடைசியாக 9 ஆகத்து 2018, 11:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

